
Il - ARABAKO LURRALDE
HISTORIKOKO TOKI ADMINISTRAZIOA

BERNEDOKO UDALA

Bernedoko udalerrian igerilekua eta instalazio osagarriak erabiltzen dituzten pertsonak nahi-
taez bete beharreko arauei buruzko barne araubidearen erregelamendua behin betiko onestea

Udalbatzak 2026ko uztailaren 1eko ohiko osoko bilkuran Bernedoko udalerrian igerilekua
eta instalazio osagarriak erabiltzen dituzten pertsonak nahitaez bete beharreko arauei buruzko
barne araubidearen erregelamenduari buruz hartutako behin-behineko erabakia jendaurrean
jartzeko epea igaro delarik, eta erreklamaziorik aurkeztu ez denez, akordio hori behin betiko
bihurtu da, bat etorrizToki Ogasunak arautzen dituen uztailaren 19ko 41/1989 Foru Arauaren
16.3 artikuluan etaToki Araubidearen Oinarriak arautzen dituen apirilaren 2ko 7/1985 Legearen
49.c) artikuluan xedatutakoarekin.

Bernedo, 2026ko urriaren 1a

Alkateordea
RUBEN MARTINEZ CRESPO

IGERILEKUA ETA INSTALAZIO OSAGARRIAK ERABILTZEN
DITUZTEN PERTSONAK NAHITAEZ BETE BEHARREKO ARAUEI
BURUZKO BARNE ARAUBIDEAREN ERREGELAMENDUA

1. artikulua. XEDEA

Erregelamendu honen xedea da instalazio horietako erabiltzaileentzat nahitaez bete beha-
rreko arauak arautzea, erabilera kolektiboko igerilekuen osasun erregelamendua onesten duen
otsailaren 18ko 32/2003 Dekretuaren 34. artikuluan ezarritakoaren babesean idatzitakoa. Haren
interpretazioa eta aplikazioa Giza Eskubideen ikuspegiaren eta diskriminaziorik ezaren printzi-
pioek ere gidatzen dituzte, pertsona guztiei instalazio publiko horiek berdintasunez erabili ahal
izatea bermatuz, haien jatorria, nazionalitatea, etnia, kultura, erlijioa, hizkuntza edo bestelako
egoera pertsonal edo sozialak edozein direla ere.

2. artikulua. APLIKAZIO EREMUA

Erregelamendu hau Bernedoko Udalaren igerilekuen udal instalazioetan eta haren inguruko
eremu osagarrietan aplikatuko da. Hauek dira eremu horiek:

— Instalaziora sartzeko kalea, A-2126 errepidearekiko lotunetik hasita, aparkaleku-gunea barne.
— Instalazioaren hesiaren inguruko 50 metroko eremua, ipar-ekialdeko landabidea barne.
3. artikulua. EDUKIERA

Instalazioa 203 pertsonak erabil dezakete aldi berean, gehienez. Erabilera askotarako ige-
rilekua 87 pertsonak erabil dezakete aldi berean, gehienez, eta plisti-plasta aritzeko igerilekua,
berriz, 2 pertsonak.

Bere eginkizunetan, sorosleak esparru barrura zein igerilekuen ontzira sartzea mugatzeko
edo murrizteko adierazi ahal izango du, une jakin batean instalazioak masifikatuta badaude edo
segurtasunari eragiten dioten inguruabarrak gertatzen badira.

4. artikulua. ORDUTEGIA

Bainu jardueraren eta sarreren kontrolaren ordutegia 11:00etatik 20:00etara da jarduteko
garaian.

Instalazioak zabaltzeko ordutegia 11:00etatik 20:30era da jarduteko garaian.
5. artikulua. ERABILTZAILEAREN BALDINTZAK

Erabiltzaileak dira, Bernedoko udalerrian egoitza eduki zein ez, eguneko sarrera ordaindu
ondoren edo abonamendu baten jabe izanda, instalaziora sartzeko kontrolean halakoak direla
egiaztatzen duten pertsona guztiak.

Bernedoko Udalaren aurrean izendatutako arduradunak egiaztatuko ditu erabiltzaileen fro-
gagiria.

Sarrerak eta abonamenduak pertsonalak eta besterenezinak dira.

Baldintza meteorologikoek , ez dute eskubiderik emango instalazioetara sartzeko kuota
itzultzeko.

6. artikulua. ERABILTZAILEEN ESKUBIDEAK
Erabiltzaileek eskubide hauek izango dituzte:

Askatasunez sartzea, eguneko sarrera edo dagokion abonamendua aurkeztuz, igerilekuaren
instalazio guztietara, horiek jendearentzat zabalik dauden ordutegien eta egunen barruan.

Igerilekua eta instalazio osagarriak doan erabiltzea.

Araudi bereziaren arabera erabiltzea Instalazioak osatzen dituzten zerbitzu guztiak.
7. artikulua. ERABILTZAILEEN BETEBEHARRAK

Erabiltzaileek, banaka zein taldeka izan, betebehar hauek bete beharko dituzte:

— Instalazioak, zerbitzuak eta ekipamendua behar bezala tratatzea eta zaintzea. Zabarkeriaz
nahiz doluz eragindako kalte ororen erantzukizuna eragin duenarena izango da.

— Instalazioetako langileei jakinaraztea funtzionamendu arazoak, hausturak, akatsak nahiz
erregelamendu honetako xedapenen urratzeak. Hutsegite astuna da egindako kalteen berri ez
ematea.

— Gainerako erabiltzaileei zor zaien errespetua izatea, bizikidetza onerako beharrezko jokabi-
dea izanda.

— Ezarritako kuotak ordaintzea, eta zabaltzeko eta erabiltzeko ordutegiak errespetatzea.

— Bernedoko Udalak organo eskudunaren edo instalazioetako langileen bidez agintzen
dituen arau eta jarraibide guztiak onartzea eta betetzea, betiere haien lana erraztuz. Nahitaezkoa
izango da une orotan langile horienganako errespetuz jokatzea, eta haien argibideei behar bezala
jarraitzea.

— Beren burua identifikatzea eguneko sarreraren edo abonamenduaren bidez instalazioe-
tako langileek eskatzen diotenean.

8. artikulua. FUNTZIONAMENDU ARAU OROKORRAK

8 urtez azpiko pertsonek heldu arduradun baten etengabeko ikuskaritzapean egon beharko
dute esparruaren barruan.

Aldagelatan, dutxetan, komunetan eta igarotzeko gune komunetan «txankletak» edo bainu-
rako zapatilak erabili beharko dira.

Instalazio barruan sortutako hondakinak horretarako jarritako zakarrontzietan utzi beharko dira.

Instalazioko lorategi gunean, eta erabiltzaileen erosotasuna errazteko asmoz, hamakak,
aulkiak edo antzeko elementu eramangarriak jarri eta erabiltzea baimenduko da.

Elementu horiek modu ordenatuan jarri beharko dira, igarobideak, sarrerak edo larrialdie-
tako irteerak oztopatu gabe, eta gainerako erabiltzaileek instalazioak normaltasunez erabili ahal
izatea oztopatu gabe ere.

Langile arduradunek elementu horiek birkokatzeko edo kentzeko adierazi ahal izango dute
segurtasun, mantentze edo gehiegizko okupazioko arrazoiak gertatzen direnean.

9. artikulua. INSTALAZIOKO BERARIAZKO DEBEKUAK
Igerilekuko instalazioetan ezin da erre.

Ez dago baimenduta udalaz kanpoko beste erakunde baten publizitate estatikoa jartzea,
berariazko baimena izan ezean.

Ez dago baimenduta edari alkoholdunen eta tabakoaren publizitatea.

Arau orokor gisa ez dago baimenduta animaliak sartzea instalazio osoan, legez baimendu-
tako kasuetan izan ezik.

10. artikulua. IGERILEKUAREN FUNTZIONAMENDU ARAUAK

Instalazioaren erabilera erabiltzaileen jarduera fisikora, aisiara, ikaskuntzara eta igeriketaren
hobekuntzara bideratuta dago.

Erabiltzaileek sorosleari jakinarazi beharko dizkiote izan ditzaketen gaixotasunak eta uretan
erabiltzailearen segurtasunari eragin diezaioketenak (bihotzeko gaixotasunak, epilepsiak, etab.).

Igerilekua erabiltzeko modua kaleak mugatu gabe eta bainu librekoa izango da:

— lIgeriketa edonola egin ahal izango da gainerako erabiltzaileei kalterik egin gabe eta ige-
rilekuetarako erregelamendua betez.

— Kasu berezietan, igeriketa kaleen araberako erabilera mugatu ahalko da. Inguruabar hori
berariaz adieraziko du sorosleak.

Eusko Jaurlaritzak indarrean duen araudiaren arabera, eta betiere ahalik eta erabiltzaile
kopuru handienari sarbidea emateko asmoz, ez da utziko igerilekuetara sartzen ur laminan hiru
metro koadroko pertsona bat dagoenean. Erabiltzeko txandak ezarri ahal izango dira.

Segurtasun arrazoiak direla eta, ez dago baimenduta 8 urtetik beherako pertsonei igerile-
kura sartzea, beren guraso, tutore edo arduradunek lagunduta datozenak, edo ikastaroetara
joateagatik edo ikastetxe edo klubetako kide izateagatik datozenak izan ezik.

Bainatu aurretik dutxatzea nahitaezkoa da. Uretan krema, olio edo uraren kalitateari eragin
diezaioketen bestelako produktuen hondarrak sartzea saihestu beharko da. Bainatu ondoren
ere dutxatzea gomendatzen da.

Bainujantzia erabiltzea nahitaezkoa da. Kultura, erlijio edo osasun arrazoiengatik egokitutako
bainu jantziak erabiltzea baimenduko da, betiere bainurako egokiak diren materialekin eginda
badaude eta instalazioaren higienea zein segurtasuna arriskuan jarri gabe. Berariaz baimentzen
da toplessa.

Bainurako txanoa erabiltzea borondatezkoa da.
llea luze duten pertsonek bilduta eraman beharko dute.
Adingabeak haurrentzakoa ez den ontzira lagunduta sartzea gomendatzen da.

Erabat debekatuta dago irudiak edozein bitarteko bidez hartzea edo zabaltzea erabiltzaileen
berariazko baimenik gabe, arreta berezia jarriz adingabeko pertsonei dagokienez.

11. artikulua. SOROSLEAK

Sorosleei dagokie igerilekuko ordena ona mantentzea, eta haien jarraibideei jaramon egin
beharko zaie une oro.

12. artikulua. IGERILEKUKO BERARIAZKO DEBEKUAK
Oin bainua duten igerilekuetara ezingo da sartu lehenago hura erabili gabe.
Ez dago baimenduta kaleko jantzi eta oinetakoekin sartzea.

Behin uretan egonda, ezingo da sartu pilotarik, koltxonetarik edo gainerako erabiltzaileei era-
gozpenak sor diezazkiekeen bestelako objekturik (hegatsak, urpekaritzako betaurrekoak, etab.), so-
rosleak bidezkotzat jotzen dituen kasuetan izan ezik (okupazio dentsitate baxua, talde antolatuak,
arauak errespetatzea); baimentzen dira, berriz, igeriketako betaurrekoak. Flotagailuak, burbuilak
edo mahukatxoak erabili ahal izango dira.

Ez dago baimenduta korrika egitea uretara jauzi egiteko, bultzatzea, tu egitea, uretan txiza
egitea, ezta bizikidetza asaldatzen duten edo uraren kalitatea kaltetzen duten jokabideak izatea ere.

Debekatuta dago bainu gunean jatea eta edatea, baita beirazko ontziak edo objektu arris-
kutsuak sartzea ere.

Igerilekuaren erabilera murriztu ahal izango da eguraldi txarra egiten duenean edo erabil-
tzaileen segurtasuna arriskuan jar dezaketen bestelako inguruabarrak gertatzen direnean.

13. artikulua. ARROPAZAINDEGIA, AULKIZAINDEGIA ETA ARMAIRUA

Arropazaindegiko zerbitzua armairu gunera mugatuta geratzen da. Bernedoko Udalak ez
du bere gain hartzen erabiltzaileei falta zaizkien objektuen edo diruaren gaineko erantzukizuna.

Bernedoko Udalak lorategi motako etxola osagarri bat dauka jarrita hamakak edo hondartza-
igerilekuko aulkiak gordetzeko. Udalak erabiltzaileen eskura jartzen du gune hori, eta haren
erabilera librea, doakoa eta partekatua izango da. Bernedoko Udalak ez du bere gain hartzen
hondatzen diren edo falta diren aulkien, hamaken edo objektuen gaineko erantzukizuna.

Armairuetan eta aulkizaindegian objektuak uztea ez dago Kirol Sail honek egindako gordailu
kontratu bidez babestuta, eta, beraz, ez dagokio berari gauza horiek zaintzeko erantzukizuna.

Armairuek txanpon bat sartuta funtzionatzen dute, eta txanpon hori berriro itzuliko da era-
biltzen amaitzean. Armairuak egun edo jardunaldirako erabiliko dira. EQuna amaitutakoan,
armairuak libre geratu beharko du.

14. artikulua. BARBAKOA ETA MAHAIEN GUNEA
Instalazioak gune bat dauka prestatua erabiltzaileek mahaiak eta barbakoa erabili ahal izateko.

Barbakoa arduraz erabili beharko da, une oro segurtasun arauak errespetatuz eta edozein
sute arrisku saihestuz. Berariaz prestatutako guneetan baino ez da baimenduko horiek erabiltzea.

Debekatuta dago horretarako jarritako guneetatik kanpo sua piztea, baita egokiak ez diren
material sukoiak erabiltzea ere.

Erabiltzaileek gunea garbi izan beharko dute, eta sortutako hondakinak bildu eta jarritako
edukiontzietan utzi beharko dituzte.

Instalazio horiek erabiltzeak ez du bizikidetza oztopatu behar, ezta gainerako erabiltzaileei
eragozpenak eragin ere.

Udalak edo langile arduradunek barbakoaren erabilera mugatu edo debekatu ahal izango
dute segurtasun arrazoiengatik, egoera meteorologikoengatik edo indarreko araudiagatik.

15. artikulua. BIZIKIDETZARAKO ARAUDIA

Nahitaez bete beharko da emakumeen eta gizonen arteko berdintasunaren arloan indarrean
dagoen udal araudi guztia, baita sexu, genero, genero identitate edo adierazpen, sexu joera,
arraza edo etnia jatorri, nazionalitate, erlijio, desgaitasun, adin edo bestelako edozein egoera
pertsonal edo sozialengatik gertatutako edozein bazterketa mota prebenitu eta borrokatzeko
protokolo eta neurriak ere.

Erabiltzaile guztiek lagundu beharko dute ingurune seguru, begirunetsu eta inklusiboa izaten,
bazterketa, eraso edo laido jokabideetarik gabe.

Bernedoko Udalak aniztasuna bizikidetzarako balio positiboa dela aitortzen du. Ondorioz,
berariaz debekatuta dago erabiltzaileei tratamendu desberdina ematea, hautatutako zainketa
egitea edo itxura fisikoan, jatorri etniko edo nazionalean, kultura edo erlijio janzkeran edo era-
biltzen duten hizkuntzan oinarritutako baldintza gehigarriak eskatzea. Instalazioko langile guztiek
zaindu beharko dute erregelamendu hau erabiltzaile guztiei berdintasunez aplikatzen zaiela.

Tratu baztertzailea jasaten duen edozein erabiltzailek instalazioko langileei jakinarazi ahal
izango die, eta langileak behartuta egongo dira gertakaria erregistratzera eta konpontzeko
eskumena duen udal organora bideratzera. Udalak bermatzen du jakinarazpen horiek arretaz
erantzun eta kudeatuko direla, horrek jakinarazpena egiten duen pertsonari inolako kalterik
eragin gabe.

16. artikulua. ZEHAPENAK

Arautegi honetako arauren ez betetzea arau haustea izango da, eta hausleari zehapena
ezarriko zaio.

Bereziki, hutsegite astunak izango dira jokabide baztertzaileak, emakumeen aurkako jokabide
matxistak, LGTBIQ+fobikoak, arrazistak, xenofoboak, ijitoen aurkakoak, islamofoboak edo sexu,
genero, genero identitate edo adierazpen, sexu joera, jatorri, etnia, kultura, erlijio, hizkuntza,
aniztasun funtzional, adin, itxura fisiko, administrazio egoera, egoera sozioekonomiko edo
bestelako edozein egoera pertsonal edo sozialengatik pertsonen duintasunaren aurka egiten
duen gorroto edo intolerantziazko beste edozein jokabide.

Zehapenak Bernedoko Udalak ezarriko ditu eskumena duen organoaren bidez.

1. Portaera egokia ez duten pertsonak ohartarazteko eta are instalazioetatik kanporatzeko
ahalmena dute instalazioen arduradunek.

2. Hutsegiteek honako zehapen hauetakoren bat ekarriko dute:

a. Ohartarazpena.

b. Erabiltzaile edo abonatu izateko eskubidea aldi baterako kentzea.
c. Erabiltzaile edo abonatu izateko eskubideak behin betiko kentzea.

3. Hutsegite horiek aztertzean, kontuan hartuko dira erantzukizuna alda dezaketen inguruabar
astungarriak, aringarriak edo salbuesleak. Nolanahi ere, akzio judizialak hasiko dira Bernedo Uda-
lak arestian aipatutako ekintzetan erantzukizun penala edo zibila dagoela antzematen duenean.

4. Materialak edo giltzak hautsi edo galtzeagatik, eta erabilera txarragatik eragindako beste
edozein kalte dela eta, 2. puntuko zehapenez gain, kasu bakoitzean ezarriko den zenbateko
ekonomiko batekin zehatu ahalko da, eta gutxienez eragindako kaltearen zenbatekoa izango da.

17. artikulua. ERANTZUKIZUN ZIBILA

Udalak ez du bere gain hartzen instalazioen erabilera okerra egiten duten, igerian jakin gabe
edo behar den zuhurtziarik gabe igerilekua erabiltzen duten erabiltzaileei gerta dakizkiekeen
istripuen erantzukizuna. Horregatik, erabiltzaile batek hondoa jotzen ez duen igerileku batera
sartzeko, igeriketari buruzko gutxieneko ezagutza batzuk izan beharko ditu.

18. artikulua. ERREKLAMAZIO ORRIAK

Instalazioen erabiltzaileen eskubideak bermatze aldera, horien eskura erreklamazio orriak
egongo dira instalaziora sartzeko kontrol zerbitzuan.

Erabiltzaile orok erabili ahal izango ditu orri horiek, bere izena, helbidea eta telefono zen-
bakia edo beste kontaktu bide bat eta, edukiz gero, NAN, AlZ edo pasaportea bezalako beste
identifikazio dokumentu baten zenbakia adieraziz, instalazio horietako zerbitzuen ezohiko fun-
tzionamendua ikusten duenean. Erreklamazioa egiten duenak kopia bat hartuko du beretzat
eta horren erantzuna jasoko du. Idatziz edo telefonoz erantzungo zaio.

Erabiltzaileek instalazioetako zerbitzuen edozein langileri edo arduraduni identifikatzeko
eskatu ahal izango diete, erreklamazioak egiteko orduan.

19. artikulua. GALDUTAKOAK
Kirol instalazioetan biltzen diren objektuak sartzeko kontrol zerbitzuan utziko dira.

Azken xedapena. Erregelamendu hau indarrean jarriko da instalazio hau zabaltzen den
datatik aurrera.

